
Mpango wa Mungu Kuhusu Uponyaji Wetu 
Isaya alitabiri miaka mia kadhaa kabla ya kuzaliwa kwa Yesu, akasema kwamba Yesu angekuja kuwaweka watu huru kutoka kwa utumwa na magonjwa. Fahamu kwamba Yesu alikufa ili tupata “uponyaji” kutokana na magonjwa na vilevile “kuokolewa” kutokana na dhambi zetu. Jua kwamba ni Mapenzi ya Mungu kutuponya. 
Soma maandiko yaliyo hapa chini. Jibu maswali juu ya kile unachoamini kuhusu uponyaji. Omba ombi lililo mwisho wa sehemu hii.  

1.
Yesu alikuja (Isa. 61:1-3, Luka 4:18-19):  
· Kuwahubiria maskini habari njema  

· Kuwaponya waliovunjika mioyo  

· Kuwatangazia mateka kwamba watapata uhuru 
· Kuwatangazia wafungwa kwamba watafunguliwa  
· Kuutangaza mwaka wa neema ya Bwana 
· Kuwafariji wanaoomboleza   

· Kuwapa wanaoomboleza 
· Maua badala ya majivu 
· Mafuta ya furaha badala ya maombolezo 
· Vazi la sifa badala ya moyo mzito  

2.
Yesu alikufa ili tupate uponyaji (Isa. 53:  uponyaji ni sehemu ya kuzifia dhambi zetu):
· “Aliyavumilia majonzi yetu, na kubeba huzuni zetu” (kif. 4).  
· “… alijeruhiwa (alimwaga damu) kwa ajili ya dhambi zetu, aliumizwa kwa sababu ya maovu yetu” (kif. 5a).  
· “… kwa kupigwa kwake (mwili wake uliopigwa), tumepona ” (kif. 5b).  
· Kristo alitukomboa kutokana na laana za sheria, mojawapo ikiwa magonjwa (Tazama pia Kumb. 28:15-62, Gal. 3:13, Mat. 8:16-17, 1 Pet. 2:24).  
· Moyo wa Mungu na huruma yake haijabadilika. Bado anatamani kutuponya na kuwaweka huru maskini, mateka, waliovunjika mioyo, na wanaoteswa.  

3.
Ni mapenzi ya Mungu kutuponya sisi: 

· Kutoka 15:26, “…kwa sababu, mimi ndimi Mwenyezi-Mungu ninayewaponya nyinyi.”  

· Zaburi 103:3, “… akuponyaye magonjwa yote.”   

· Zaburi 105:37, “Akawatoa nchini… wala hakuna hata mmoja wao aliyejikwaa.”  

· Zaburi 107:20, “Kwa neno lake, aliwaponya.”  

· Maandiko mengine yanayohusu uponyaji ni pamoja na Mathayo 4:23, 8:2-3 na 9:35, Marko 8:25 na Luka 9:6.  

· Katika vitabu vyote vinne vya injili, Yesu aliwaponya watu wote walioomba kuponywa.  

· Vitabu vya injili vinaeleza mifano 41 tofauti ya uponyaji uliotekelezwa na Yesu.   

· Kati ya vifungu 3,774 vilivyo katika vitabu vinne vya injili, vifungu 484 vinahusu uponyaji  

· Kati ya vifungu 1,257 vilivyo katika hadithi ya Yesu, vifungu 484 au 38.5% vinaelezea juu ya miujiza ya uponyaji wa Yesu.  

· Maandiko yamezingatia sana huduma ya Yesu ya Uponyaji kuliko vile yamezingatia matukio ya aina nyingine, isipokuwa miujiza kwa jumla.  

· Uponyaji na urithi wetu.  Kwanza kuna urithi (ulio katika Mwa. 25:31-34), kisha baraka ikafuata (Mwa. 27:36).  
4.
Mungu anataka tuwaponye wengine:  

· Yesu aliwapa wanafunzi kumi na wawili nguvu za kuponya (Mat. 10:1-8).  
· Yesu aliwapa “wale sabini” nguvu za kuponya (Luka 10:1, 9).  
· Yesu anatutarajia sisi waumini tuwaponye watu (Marko 16:17-18, Yak. 5:16).  
Unaamini Nini Kuhusu Uponyaji? 
1.
Je, unajua kwamba Yesu alikufa kwa ajili ya magonjwa yako pamoja na dhambi zako? (N, L) 
2.
Je, umesoma juu ya huduma ya Yesu ya uponyaji katika maandiko? (N, L) 

Je, unaamini kwamba maandiko hayo ni kweli? (N, L) 
3.
Je, unaamini kwamba kila muumini ameahidiwa uponyaji? (N, L) Je, unajua kwamba uponyaji ni ahadi ya Mungu kwa kila muumini? (N, L) 
4.
Je, unajua kwamba ni mapenzi ya Mungu kukuponya? (N, L)  (Rejelea Kut. 15:26 na 23:25, Zab. 103:2-3 na 107:19-20, Meth. 3:1-8, 4:20-22 na 16:24, Yer. 30:17, 3 Yoh.  2.)   Ikiwa ni mapenzi ya Mungu kukuponya, je, ni dhambi kuombea uponyaji?  ( N, L)   (Fahamu: Tunatakiwa kuwa na hakika kwamba Mungu anataka kutuponya vile ambavyo tunahakika kwamba anataka kutuokoa.)  
5.
Je, unaamini kwamba Mungu anaweza kukuponya na atakuponya  ( N,  L )  

Je, unaamini kwamba Mungu atawaponya watu wengine utakaowaombea  ( N,  L )  

· Marko 9:23, “Yesu akamwambia, “Ati ikiwa waweza!, mambo yote yanawezekana kwa mtu aliye na imani.” 
· Marko 11:24, “Kwa hiyo nawaambieni, mnaposali na kuomba kitu, aminini kwamba mmekipokea ,nanyi mtapewa.” 

Ombi la Kuwa na Imani Kuu Katika Uponyaji 

Bwana, kama alivyokiri baba ya mtoto aliyekuwa na mapepo na akaletwa kwa Yesu, “Bwana, naamini! Lakini imani yangu haitoshi, nisaidie” (Marko 9:17-29), mimi pia nakuomba sasa uniondolee kila aina ya kutoamini niliyo nayo kuhusu nguvu zako za uponyaji.  
Ninajua kwamba maandiko yanasema, Yesu alikufa kwa ajili ya magonjwa yangu na vilevile dhambi zangu. Nisaidie ili niuruhusu ukweli huu uzame ndani ya moyo wangu. Ninataka kuamini—bila kuwa na shaka—kwamba watu wote wanaoliamini jina la Yesu wameahidiwa uponyaji.  
Ninataka kujua na kuamini kwamba ni mapenzi yako kila mara kuniponya. Ninajua kwamba, kulingana na Neno lako, uliwapa wanafunzi kumi na wawili nguvu za uponyaji, ukawapa wale sabini, na waumini wote pia. Nisaidie kuamini kwamba nguvu hizi za uponyaji zipo kwa ajili yangu leo na kila wakati. Ninaomba katika jina la Yesu. Amina.

